
ENERGIA. EAJk eta EAk aurkeztutako zuzenketak soil-soilik PPren sostengu argia jaso du

Energia egitasmoak geldiarazteko
eskaera haztertu du Legebiltzarrak

Plangintza egin arte, Bizkaiko proiektuak bertan behera uztea eskatu dute Batasunak eta Uk

Luis Karlos Garcia | GASTEIZ

Batasunak aurkeztu eta EB-IUk
babestu zuen, Euskal Autono-
mia Erkidegoko osotasunezko
energia plangintza egin bitarte-
an, gaur egun aurreikusita dau-
den energia egitasmoak geldia-
razteko eskaera (tartean, Biz-
kaiko proiektu polemikoak).
Aldarria bertan behera utzi zu-
ten EAJ, PP, PSE-EE eta EAren
aurkako botoek, Eusko Legebil-
tzarreko atzoko osoko bilkuran
emanda.

Josu Urrutikoetxeak defendi-
tuzuen Batasunaren ez-legezko

Jose Antonio Rubalkaba EAJko legebiltzarkidea, atzo.

proposamena. Euskal Herria
«energia ekoizteko paradisu»
bihurtu dela salatu zuen, «inte-
res ekonomiko jakin batzuen
mesederako» egin dela gogoan
hartuta.

Parlamentario abertzalearen
aburuz, «plangintza globala
egin behar da patxadaz, energia
beharrak aztertzeko, hemen
ekoitzi eta kanpoan erosi beha-
rrekoa zehaztu ahal izateko,
egitasmoak non kokatu eraba-
kitzeko, ingurumenak jasan de-
zakeen eraginaz jakiteko edo
garraio-sareak non jarri ezta-
baidatzeko».

EAJk eta EAk zuzenketa aur-
keztu zuten, honoko bi zutabe
nagusiokin: Batasunak eskatu-
tako plangintzaren ordez, 3E-
2005 planaren berrikustea agin-
du zuten 2010. urteari begira
ipintzeko; eta, ezer geldiarazi
beharrean, Nerbioi Behean
«neurri zuzentzaile batzuk»
abian jartzeko hitza eman zu-
ten.

«Egitasmoen gelditzeak hi-
poteka ekonomiko eta sozial la-
rria ekarriko luke herriaren
etorkizunaren aurka», esan
zuen EAJko Jose Maria Gonza-
lez Zorrillak. Bigarren txandan

gogora ekarri zuen proiektuak
geldiarazteak 100 enpresa eta
20.000 lanpostu kaltetuko lituz-
keela.

Parlamentario jeltzaleak
«plan handizalea» iragarri zuen
«energia autohornikuntzari,
kostu energetikoaren merka-
tzeari eta ingurumenaren hobe-
kuntzari eusteko».

PPk batere trabarik ez zuen
jarri eta EAJ-EAren proposa-
mena «zentzudunena» zela
esan zuen. PSE-EEK, berriz, tes-
tu propioa aurkeztu zuen, baina
ez zuen babesik lortu.

EB-1Uk lortu egin zuen EAJ-EAren
ekimenari ezezkorik ez ematea

Antton Karrera EB-IUko parla-
mentarioa Batasunaren propo-
samena txalotzen hasi zen, eta,
Jaurlaritzan energia alorrean
duen «autonomia» baliatuta,
EAJk zein EAk aurkeztutakoa
auzitan jartzen. Alabaina, deba-
teak aurrera egin ahala, geroz
eta kritika gutxiago agertu zuen
Jaurlaritza sostengatzen duten
bi taldeekiko, eta azkenean,
EAJ-EAren zuzenketaren bi
puntuak bereizita bozkatzea
lortzean, saihestu egin zuen ki-
deen emendakinari kontrako
botorik ematea: lehenari baiez-
koa eta bigarrenari abstentzioa.

Urrutikoetxeak, berriz, La-
kuaren politika energetikoaren
filosofia zorrotz salatu zuen.
Administrazioari «prostitui-
tzea» egotzi zion, energia-oligo-
polioei nahi dutena egitea ahal-
bidetzeagatik enpresen gustu-
ko legediak emanez. Hala,
3E-2005 planarekin «iruzurra»
egin izana kritikatu zuen, eta
Jaurlaritzaren xedea energia
saldu ahal izateko plangintza
egitea dela erantsi.

BATASUNAK AURKEZTUTAKO EKIMENA

Egitasmoak
geldiarazi, eta
Energia Plana egin

Legebiltzarrak dei egiten dio
Jaurlaritzari egin dezan Ener-
giaren Zatikako Lurralde Pla-
na, non EAEn eraiki beharreko
energia-azpiegitura denak ze-
haztuko diren. Alabaina, ener-
gia plangintza berrikusi bitar-
tean, argindarra ekoizteko
zentral egitasmo guztiak gel-

diaraziko dira, bereziki Bilbo-
ko Portuko Bahia de Bizkaia,
Muskizeko Petronor-IGCC,
Santurtziko Iberdrolarena, Bo-
roako Bizkaia Energia eta Bil-
boko Zabalgarbi.

Gainera, Legebiltzarrak
Jaurlaritzari eskatzen dio
energia politika, alor estrategi-
koa izaki, sektore publikoaren
esku geldi dadin.

Gaitzetsia. Alde bozkatu zuten Batasunak
gta EB-IUk; kontra egin zuten EAJk, PPk, PSE-
EEk eta EAk.

EAJK ETA EA-K AURKEZTUTAKO ZUZENKETA

3E-2005 planaren
berrikusketa

1. 3E-2005 planaren berri-
kuspena egingo da energia
planteamendu berria izateko
2010. urteari begira. Kontsu-
mo-beharren nahiz ekoizpen
gaitasunen eguneratzea egin-
go da. Lan irizpideak izango
dira garapen eramangarria
gehi Kyotoko Gailurrean ze-
haztu helburuak.

2. Argindarra ekoizteko Biz-

kaiko instalakuntza berrien
eragin atmosferikoari buruzko
azterlana osatuko da, 3E-2010
planak aurreikusten duen es-
zenatokiaren gaineko aurrei-
kuspenak barne. Behar izanez
gero, ekinbide zuzentzailea
gauzatuko da Nerbioi Beheko
airearen kalitatea bermatzea-
rren.

Onartua. Alde bozkatu zuten EAJK, PPk eta EAK;
Batasunak kontra egin zuen; PSE-EE abstenitu
egin zen; EB-Uk baiezkoa eman zion aurreneko
puntuari eta abstenitu egin zen bigarrenean.

EUSKARA

Obragintza
Publikoaren
jarrerak kezkak
eragin ditu Euskal
Konfederazioan

Aitor Renteria | BAIONA

Hizkuntza politikarako
Obragintza Publikoko ar-
duradunen jarrerak eus-
kalgintzako elkarteen ar-
tean eragin duen kezka
eta harridura adierazi du
Euskal Konfederazioak.
Azaroaren 8an Andre
Viau Prefeta, Jean Jac-
ques Laserre Kontseilu
Orokorrekolehendakaria,
eta Francois Maitia Akita-
niako Kontseiluko lehen-
dakariak, mugaz gaindiko
elkarlanaz eta euskararen
aldeko koordinaketaren
inguruko agiri bat hedatu
zuten.

Hiru kezka nagusi

Euskal Konfederazioak
hiru galdera nagusi pau-
satzen ditu aipatu agiriari
begira. Lehenik, Hitzar-
men Berezia onartzeare-
kin elkarteek autonomia
galdu eta Obragintza Pu-
blikoaren tresna bilakatu
ote diren galdetzen dute.
Euskal Konfederazioak
ezetz dio, bidezkoa den
diru publikoaren erabilpe-
naren kontrolaz gain el-
karteek ez dutela inolako
betebeharrik.
Elkarteetako proiektu
jakin batzuk laguntzeak
elkarteen diru iturriak
kontrolatzeko edo gai-
tzesteko ahalik eskain-
tzen ote dien galdetzen
die botere publikoei, eta
honetan ere ezetz dio
Konfederazioak. Elkarte-
ek Europatik, Udalbiltza-
tik, Sponsor edo herrita-
rrengandik dirua hartzeko
eskubidea dutela oroita-
razten dute, «euskararen
iraupen eta garapenaren
alde daramaten lanean,
baliabide guziak» beha-
rrezkoak direlako. Udal-
biltzak euskal elkarte zen-
baiti dirua ematean hain-
bat agintarirengan eragin
duen haserrea azpimarra-
tu du euskalgintzak.
Azkenik euskara susta-
tzeko EAE, Nafarroa eta
Iparraldearen arteko ha-
rremanen antolatzea eus-
kaldunen eskakizuna dela
oroitarazten du Euskal
Konfederazioak. Horren
karietara Obragintza Pu-
blikoa ez dela instituzio
bat azpimarratzen du
Konfederazioak, hiru tek-
nikarik osatzen duten el-
kargune informala baizik.




